
Áki Bertholdsen

- Vit hava nógv at vera errin 
av.

Tað var farvæl heilsan
in hjá Johan Dahl, lands
stýrismanni í vinnumálum, 
nú hann legði frá sær sum 
næstformaður í Sambands
flokkinum leygardagin.

Hann leggur frá sær eftir 
nógv ár sum næstformaður 
og í hansara stað er Bárður á 
Steig Nielsen valdur til næst
formann.

- Vit hava sitið við róðrið í 
góðum tíðum, men frá 2008, 
til í fjør, hava vit eisini sitið 
við róðrið í sera torførum 
tíðum, staðfestir Johan Dahl.

- Føroya fólk skulu 
vera sera fegin fyri, at tað 
nettupp hevur verið Sam
bandsflokkurin og sitandi 
samgonga, sum hevur sitið 
hesi árini.

- Guð forbarmi eg yvir 
Føroya fólk, hevði CHE sam
gongan við Tjóðveldi, Javn
aðarflokkinum og Miðflokki

num fingið møguleikan til at 
skera ríkisveitingina burtur 
í 2007 og í 2008, staðfesti 
Johan Dahl.

- Tá hevði verið neyð í 
hesum landinum, leggur 
hann afturat.

Sera, sera heppin
Johan Dahl staðfestir, at tað 
hevur verið stór afturgongd 
í fiskiskapinum eftir botn
fiski. Men hann heldur, at 
vit hava verið sera, sera 
heppin, at vit hava fingið so 

nógvan uppsjóvarfisk og at 
alivinnan gongur so væl, at 
hon er heimsins besta ali
vinna.

- Tað kemst av, at tað 
eru sera dugnalig fólk, sum 
standa fyri alivinnuni. 
Men tað kemst eisini av, at 
teimum politisku karmun
um, sum eru lagdir. 

- Vóru alivinnan og upp
sjóvarvinnan ikki komin fyri 
seg, eri eg vísur í, at so var 
landið farið á heysin, segði 
Johan Dahl.

Hann sigur, at vit eru 
vorðin eitt samfelag av krevj
andi fólki.  

- Tað eru nógv, sum krevja 
og øgiliga fá sum skapa. Men 
vit hava brúk fyri nógvum, 
sum skapa fyri at breyðføða 
øll tey, sum krevja.

- Tað hava vit í dag og vit 
fáa fleiri og fleiri fyri hvønn 
dag.

Fráfarandi næstformað
urin í Sambandsflokkinum 
nevndi so ein avrikslista 
við lógarátøkum, sum eru 

grundarlagið undir sam
felagnum og tað eru ongan
tíð so nógv lesandi, sum í 
dag. Sosiala økið er ment, 
ferðavinann er ment, gransk
ing er ment, skúlar eru bygd
ir, barsilsskipanin er ment og 
nógv annað. 

Samstundis eru ætlanir 
lagdar fyri at skapa fólka
vøkstur og orkuøkið.

- Tað er lygn at siga, at 
onki er gjørt, sigur Johan 
Dahl.

Áki Bertholdsen

Ríkisveitingin úr Danmark 
til Føroyar er ikki ein náði
gáva. Hon er ein rættur, sum 
skal varðveitast.

Á landsfundi hjá Sam
bandsflokkinum leygardag
in, varð nógv gjørt burtur úr 
at greiða frá, hvussu stóran 
týdning, ríkisfelagsskapurin 
-og ikki minst ríkisveitingin- 
hevur fyri føroyska sam
felagið.

Og á landsfundinum
gjørdi formaður floksins, Kaj 
Leo Holm Johannesen, púra 
greitt, at eftir løgtingsvalið, 
kemur tað ikki upp á tal, at 
Sambandsflokkurin fer í 
eina samgongu við flokkar, 
har politiska málið verður at 
minka Ríkisveitingina.

Búskaparráðið hevur 
staðfest, at tað mangla 750 
milliónir krónúr í føroyska 

búskapinum fyri at gera 
hann haldføran.

- Sambandsflokkurin 
hevur eitt heilt ítøkiligt boð 
upp á, hvussu ein stórur 
partur av teinum inntøkun
um skulu útvegast, sigur Kaj 
Leo Holm Johannesen.

Hann sigur, at í 2024 fer 
tað at geva landskassanum 
eina eyka inntøku upp á 224 
milliónir krónur um árið, at 
ríkisveitingin aftur er prís
talsviðgjørd.

Sostatt er Sambands
flokkurin komin við ein
um ítøkiligum boði upp á, 
hvussu vit útvega lands
kassanum 224 milliónir 
krónur afturat í inntøkum.

Tí bjóðaði hann hinum 
flokkunum av og helt, at 
tað var ikki annað enn rími
ligt, at hvør av hinum flokk
unum eisini koma við einum 
ítøkiligum boðið uppá at 

útvega 224 milliónir í eyka 
inntøkum.

-So er trupulleikin loyst
ur, sigur Kaj Leo Holm 
Johannesen 

Eitt stórt tak
Hann sigur, at tað verður 
eitt stórt tak at halda lyftið 
at hallið á fíggjarlógini skal 
vera burtur næsta ár.

- Vilja vit varðveita tað Tí 
góða samfelag, hava vit tí
skil ikki ráð til at minka um 
nakrar inntøkumøguleikar

- Ein stór búskapar
politisk avbjóðing verður at 
fáa tamarhald á hallinum 
á fíggjarlógini. Tað skal 
gerast í einari javnvág 
ímillum at tálma almenna 
útreiðsluvøksturin, sam
stundis sum vit fremja átøk 
fyri at styrkja og breiðka 
inntøkugrundarlagið.

  - Vit skulu framleiða 

og rationalisera okkum 
burturúr halli og skuldar
vøkstri. Hallið á fíggjar
lógini skal burtur í 2016, 
samstundis sum vit muga 
styrkja okkara vælferðar
skipan og byrja at gjalda 
skuld aftur.

Kaj Leo Holm Jo
hannesen sigur, at ongin 
ivi um, at vit skulu útvega 
landskassanum fleiri inn
tøkur fyri at gjalda okkara 
skuld aftur, soleiðis at vit 
kunnu varðveita okkara 
vælferðarsamfelag.

- Tann størsti part
urin skal finnast í okkara 
høvuðsvinnum, fiskivinnu
ni, alivinnuni og í ferða
vinnuni. 

Men harafturat eiga vit 
at taka upp samráðingar 
við nýggju donsku stjórn
ina, um ein leist, sum tryggj
ar okkum eins livikor ella 
livilíkindi í Ríkisfelags
skapinum.

- Tí verður Sambands
flokkurin ikki at síggja í 
einari samgongu, sum hevur 
til endamáls av niðurlaga 

okkara sambandsríkið, sigur 
Kaj Leo Holm Johannesen.

  Hann sigur, at tvørtur 
ímóti vil Sambandsflokkurin 
fara í eina samgongu, har 
ríkisfelagsskapurin, búskap
urin og vælferðartænastur
nar hava hægstu raðfesting.

 Kaj Leo Holm Johanne
sen heldur, at tað er óheppið 
fyri veljaran til eitt val, at 
hann ikki rættuliga veit, 
hvørja vøru hann fær, tá 
hann hevur sett krossin.

- Tá ein samgonga verður 
skipað er ikki óvanligt, 
at fleiri av vallyftunum 
til valstríðið verða broytt 
ella løgd til síðis í einari 
samgonguavtalu.

Nógvir møguleikar
Floksformaðurin heldur, at 
fyri Sambandsflokkin eru 
nógvir samstarvsmøguleik
ar í einari nýggjari sam
gongu ella eftir eitt val, 
men sjálvandi er mark fyri, 
hvørjar politiskar semjur 
kunnu gerast eftir eitt val.

- Tað avgerandi er um ein 
samgonga er virkisfør og 

skapar úrslit. Tað er neyðugt, 
at ein samgonga hevur eina 
hóskandi politiska javnvág 
og at ongin flokkur verður 
ov ráðandi.

Kaj Leo Holm Johanne
sen staðfestir, at Sam
bandsflokkurin stílar eftir 
einari sosial-liberalari sam
gongu, ella einari borgar
ligari samgongu, sum vil 
”útvikla og ikki avvikla” 
ríkisfelagsskapin.

Formaður Sambands
floksins heldur, at eftir 
seinastu veljarakanning at 
døma, er møguleiki fyri, at 
vit fáa eina vinstravenda 
fullveldisstjórn.

- Hetta sæst eisini við, at 
andstøðan ofta arbeiðir sam
an sum ein blokkur og sigur 
seg verða eitt alternativ til 
verandi samgongu uttan at 
hava givið nakað ítøkiligt 
boð uppá, hvussu?

- Ein slík vinstravend 
fullveldisstjørn, vita vit, 
vil seta gongd á eina 
líðandi niðurlaging av 
ríkisfelagsskapinum og tað 
vil ávirka okkara vælferðar

RÍKISVEITINGIN 
SKAL IKKI SKERJAST 
EINA KRÓNU

RÍKISVEITING

Ríkisveitingin verður framvegis ein týðandi 
partur av føroyska samfelagsbúskapinum

Vit hava nógv at vera errin av
Guð forbarmi seg yvir føroyingar, hevði ríkisveitingin úr Danmark verið skerd, ella skorin burtur


